
Sud Bosne i Hercegovine

Суд Босне и Хецеговине

Broj: S1 3 Iž 049769 24 Iž                                                                             
Sarajevo, 01.11.2024. godine



 
Sud Bosne i Hercegovine u Sarajevu, u vijeću apelacionog odijeljenja sastavljenom od sudija Mirsade Džindo kao predsjednika vijeća, Zvjezdane Antonović i Redžiba Begića kao članova vijeća, odlučujući o žalbi političke stranke HDZ BIH-Hrvatska demokratska zajednica BIH, sa sjedištem u Mostaru, ul. Kneza Domagoja bb, koju zastupa predsjednik stranke Dr. Dragan Čović, izjavljenoj protiv odluke Centralne izborne komisije Bosne i Hercegovine broj: 05-01-07-5-2528/24 od 27.10.2024.godine o odlučivanju o ponovnom brojanju glasačkih listića i poništenje izbora na biračkom mjestu, u nejavnoj sjednici, održanoj dana, 01.11.2024. godine, donio je

R J E Š E N J E

Žalba se odbija.

O b r a z l o ž e n j e

Odlukom Centralne izborne komisije Bosne i Hercegovine broj i datum navedeni u uvodu stavom 1. je: Usvojen je zahtjev političkog subjekta HDZ BIH-Hrvatska demokratska zajednica Bosne i Hercegovine za ponovno brojanje glasačkih listića u osnovnoj izbornoj jedinici Odžak na biračkom mjestu 017A021 za nivo Načelnik općine i nivo Općinsko vijeće po političkim subjektima i kandidatima političkih subjekata. Stavom 2. odbačen je kao nedopušten zahtjev političkog subjekta HDZ-Hrvatska demokratska zajednica Bosne i Hercegoivine u dijelu koji se odnosi na poništenje izbora na biračkom mjestu 017A021 u osnovnoj izbornoj jedinici Odžak, za nivo Načelnik općine i nivo Općinsko vijeće.
Protiv ove odluke žalbu je podnijela politička stranka HDZ BIH zbog pogrešno i nepotpuno utvrđenog činjeničnog stanja ibitnih povreda odredbi Zakona o upravnom postupku. Podnosilac žalbe navodi daje nakon donošenja Odluke o utvrđivanju i objavljivanju rezultata Lokalnih izbora u Bosni i Hercegovini 2024 podio zahtjev za ponovno brojanje glasačkih listića, utvđivanje autentičnosti potpisa na izvodu iz Centralnog biračkog spiska i poništenje izbornih rezultatana biračkom mjestu 017A021 u osnovnoj izbornoj jedinici Odžak. CIK BiH je razmatrajući prigovor koji su podnijeli prvim stavom odluke usvojila zahtjev za ponovno brojanje glasačkih listića za oba novoa vlasti, dok je drugim stavom odluke odbacila zahtjev za poništenje izbora na navedenom biračkom mjestu. Smatra da su u prigovoru iznijeli dovoljno argumenata koji ukazuju za protuzakonito ponašanje biračkog odbora na predmetnom biračkom mjestu, koje je takvih razmjera da itekako utiče na dodjelu mandata. Stoga je CIK BiH bio dužan navedeno istražiti i donijeti adekvatnu odluku po službenoj dužnosti nakon prikupljenog i ocijenjenog činjeničnog supstrata, što isti nije učinio. Posebno ističe da je suštinska žalbena osnova je proizvoljna i paušalna primjena člana 2.10 Izbornog zakona BiH, na štetu podnosioca zahtjeva, zato što se taj član ne propisuje da je isključivo po službenoj dužnosti osnova za poništenje izbora na biračkom mjestu. Predlaže da se žalba uvaži, u dijelu stav 2. dispozitiva odluke i da sud donese odluku o poništenju izbornih rezultata na biračkom mjestu 017A021 i odluku o ponovnom održavanju izbora na tom biračkom mjestu.
Centralna izborna komisija BiH (u daljem tekstu CIK BiH) je u odgovoru na žalbu predložila da se ista odbije kao neosnovana.
Žalba nije osnovana.

Iz stanja spisa proizlazi da je žalitelj dana 26.10.2024. godine podnio putem e-maila CIK BiH zahtjev za ponovno brojanje glasačkih listića i poništenje izbora na biračkom mjestu broj 017A021 u osnovnoj izbornoj jedinici Odžak za nivo Načelnik općine i nivo Općinsko vijeće. Cijeneći istaknute razloge u zahtjevu , CIK BiH je ocijenila da postoje činjenice koje opravdavaju ponovno brojanje iz kojih razloga je u smislu odredbe člana 5.30 stav 6. Izbornog zakona BiH odlučila da se broje glasački listići na navedenom biračkom mjestu, dok je stavom 2. odbacila zahtjev kao nedopušten za poništenmje izbora na tom biračkom mjestu.

Prema shavatnju apelacionog vijeća odluka CIK BiH u stavu 2. koja se osporava žalbom je pravilna i zakonita i donesena u skladu sa odredbom člana 2.10 Izbornog zakona i prilikom donošenja istre nije bilo proizvoljnosti u primjeni. Stoga je supritno shvatanju žalitelja, pravilan zaključak CIK BiH da samo CIK BiH može po službenoj dužnosti poništiti izbore u izbornoj jedinici ili na nekom biračkom mjestu ukoliko ustanovi da je za vrijeme glasanja, ručnog brojanja i/ili elektronskog brojanja glasačkih listića došlo do nepravilnosti koje mogu uticati na raspodjelu mandatra ili konačno pozicioniranje kandidata na kandidatskoj listi ili koje na drugačiji način mogu uticati na rezultate izbora.
Nakon što CIK BiH objavi i utvrdi izborne rezultate, tada između ostalih, političke stranke mogu podnijeti zahtjev za ponovno brojanje glasačkih listića u određenim izbornim jedinicama u kojima su se kandidovali za izbore, kako to propisuje odredba člana 5.30 Izbornog zakona BiH. To svoje pravo žalitelj je iskoristio, i o zahtjevu za ponovno brojanje na biračkom mjestu broj 017A021 u osnovnoj izbornoj jedinici Odžak je CIK BiH odlučila na način da je usvojila zahtjev za ponovno brojanje. 
Odredba člana 2.10 Izbornog zakona BiH propisano je da će Centralna izborna komisija Bosne i Hercegovine poništiti izbore u izbornoj jedinici ili na nekom biračkom mjestu, ukoliko ustanovi da je za vrijeme glasanja, ručnog brojanja i/ili elektronskog brojanja glasačkih listića došlo do nepravilnosti koje mogu utjecati na raspodjelu mandata ili na konačno pozicioniranje kandidata na kandidatskoj listi ili koje na drugi način mogu utjecati na rezultate izbora. 

Pravilnim tumačenjem navedene odredbe jasno proizlazi da CIK BiH može poništiti izbore u izbornoj jedinici ili na nekom biračkom mjestu samo po službenoj dužnosti, a ne po zahtjevu stranke stranke i stoga je odlučila kao u stavu 2. dispozitiva odluke. Za poništenje izbora potrebno je da se ispuni i uslov da je za vrijeme glasanja ili brojanja glasačkih listića došlo do nepravilnosti koje mogu uticati na rezultate izbora. Iz stanja spisa proizlazi da je predmetni zahtjev ovog političkog subjekta za poništenje izbora u izbornoj jedinici Odžak, bez konkretnih dokaza, a na osnovu iskaza birača koji nisu dostavljeni ni u zahtjevu niti uz žalbu, pa stoga CIK BiH nije mogla navode žalitelja ni smatrati iniocijativom za postupanje pom službenoj dužnosti. 
Navodi podnosioca žalbe koji se odnose na rad biračkog odbora su irelevantni, imajući u vidu član 6.4 Izbornog zakona BiH, da je za povrede Izbornog zakona BiH na biračkim mjestima, u konkretnom slučaju, nadležna je Općinska izborna komisija Odžak, kojoj je podnosilac žalbe mogao da uloži prigovor na rad biračkog odbora na biračkom mjestu 017A021, po kojim bi ista donijela Odluke, a na koje je podnosilac prigovora na osnovu člana 6.6 stav 2. mogao da uloži žalbu Centralnoj izbornoj komisiji BiH u roku od 72 sata od prijema prvostepene odluke, što je podnosilac prigovora propustio da učini. 
Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredbe člana  81 stav 1 Zakona o upravnim sporovima Bosne i Hercegovine (Službeni glasnik BiH, broj  19/02 -74/10), valjalo odbiti.

                                                                                             Predsjednik vijeća
                                                                                                     Sudija
                                                                                                Mirsada Džindo

